
«Սննդամթերքի  անվտանգության  մասին»   Հայաստանի  Հանրապետության
 օրենքում  լրացումներ  կատարելու  մասին»  և  «Վարչական  իրավախախտում-

ների  վերաբերյալ  Հայաստանի  Հանրապետության  օրենսգրքում   փոփոխու-

թյուններ և լրացումներ կատարելու  մասին»   Հայաստանի  Հանրապետության

 օրենքների նախագծերի փաթեթի վերաբերյալ Հայաստանի Հանրապետության կառավարության եզրակացության նախագծի մասին

Հավանություն տալ «Սննդամթերքի անվտանգության մասին» Հայաստանի Հան​րա​պե​տության օրենքում լրացումներ կատարելու մասին» և «Վարչական իրավախախ​տում​ների վերաբերյալ Հայաստանի Հանրապետության օրենսգրքում փոփոխություններ և լրա​ցումներ կատարելու մասին» Հա​յաս​տանի Հանրապետության օրենքների նա​խա​գծե​րի փա​թեթի վերաբերյալ Հա​յաս​տանի Հանրապե​տու​թյան կառավարության եզրակա​ցու​​թյան նա​խա​գծին և այն սահմանված կար​գով ներ​կա​յաց​նել Հայաստանի Հան​րա​պետության Ազգա​յին Ժողով: 
Գ. Ալավերդյան

   պարոն ՀՈՎԻԿ ԱԲՐԱՀԱՄՅԱՆԻՆ 

Հարգելի պարոն Աբրահամյան
Ձեզ ենք ներկայացնում Հայաստանի Հանրապետության կառավարության եզրա​կա​​ցու​​​թյունը Հայաստանի Հանրա​պետու​թյան Ազ​գա​յին ժողովի պատգամավորներ Արծ​վիկ Սինասյանի, Կարեն Վարդանյանի, Արա Նռանյանի, Ստյոպա Սաֆարյանի, Վար​դան Բոստանջյանի, Արմեն Մարտիրոսյանի, Ռազաննա ԱռաքԵլյանի և Հակոբ Հակոբ​յանի` օրենսդրական նա​խա​ձեռ​նու​​թյան կար​գով ներկայացրած «Սննդամթերքի անվտան​գության մասին» Հայաստանի Հան​րա​պե​տության օրենքում լրացումներ կատարելու մասին» և «Վարչական իրավախախ​տում​ների վերաբերյալ Հայաստանի Հանրապետության օրենսգրքում փոփոխություններ և լրա​ցումներ կատարելու մասին» Հա​յաստանի Հանրապետության օրենքների նա​​խագծերի փաթեթի վերաբերյալ:

1. «Սննդամթերքի անվտագության մասին» Հայաստանի Հանրապետության օրենքում լրացումներ կատարելու մասին»  Հայաստանի Հանրապետության օրենքի նախագծի վերաբերյալ.

  
Հայաստանի Հանրապետության քաղաքացիական օրենսգրքի  69-րդ գլխի 2-րդ պարագրաֆով և «Ապրանքային նշանների մասին» Հայաստանի Հանրապետության օրենքով սահմանվում են ապրանքային նշանի հետ կապված իրավունքներ, այլ ոչ թե պար​տա​կա​նություններ: Մինչդեռ` ներկայացված նախագծով սննդամթերքի անվտան​գու​թյան բնագավառի հա​րաբերություններին մասնակից սուբյեկտների համար, որպես պար​տադիր  պահանջ, սահմանվել է որ հանրապետությունում իրացվող սննդամթերքի, սննդա​մթերքի հետ շփվող նյութերի և սննդային հավելումների մակնշումը հայերենով պետք է ներառի նաև գրանցված ապրանքային նշանի գրանցման համարը: 


«Սննդամթերքի անվտանգության մասին» Հայաստանի Հանրապետության օրեն​քի 8-րդ հոդվածի 1-ին մասի պահանջների համաձայն` Հայաստանի Հան​րա​պե​տու​թյու​նում իրացվող սննդամթերքը, սննդամթերքի հետ շփվող նյութերը և սննդային հա​վե​լում​ները պետք է բավարարեն սննդամթերքի անվտանգոււթյան ապահովման ոլորտի տեխ​նիկական կարգերով և (կամ) նորմատիվ իրավական ակտերով սահմանված պա​հանջ​ները: Նույն օրեն​քի 19-րդ հոդվածի 2-րդ մասի «գ» ենթակետի համաձայն` 8-րդ հոդվածի 3-րդ մասը  հա​մարվել է ուժը կորցրած, իսկ 8-րդ հոդվածի 4-րդ մասով նախատեսված Հայաստանի Հան​րապետություն  ներմուծվող սննդամթերքի, սննդա​մթեր​քի հետ շփվող նյութերի և սննդա​յին հավելումների վերաբերյալ  հայերեն տեղե​կատ​վության մակնշման ձևերին և բովանդակությանը ներկայացվող պահանջները սահ​ման​վել են Հայաստանի Հան​րա​պե​տության կառավարության 2006 թվականի դեկտեմ​բերի 21-ի N 1838-Ն որոշմամբ: 

Ներկայացված նա​խա​գծով նշված Հայաստանի Հանրապետությունում իրացվող սննդամթերքի, սննդամթերքի հետ շփվող նյութերի և սննդային հա​վե​լում​ների իրացման համար գրանցված ապրանքային նշանի պարտադրումը և դրանց փաթեթավորման վրա դրա գրանցման համարի առ​կա​յու​թյան պահանջը սննդամթերքի անվտանգության ապահովման երաշխիք լինել չի կարող:
2. «Վարչական իրավախախտումների վերաբերյալ Հայաստանի Հանրապետու​թյան օրենսգրքում փոփոխություններ և լրացումներ կատարելու մասին»  Հայաստանի Հան​րապետության օրենքի նախագծի վերաբերյալ. 
Հայաստանի Հանրապետության քաղաքացիական օրենսգրքի 1178-րդ հոդվածով կար​գավորում է ապրանքային նշանի նկատմամբ իրավունքի խախտման դեպքում պա​տաս​խանատվության ենթարկելու հարցը: Մասնավորապես` հիշյալ հոդվածի համաձայն` ապ​րանքային նշանն ապoրինի oգտագործող անձը պարտավոր է դադարեցնել խախ​տու​մը և ապրանքային նշանի իրավատիրոջը հատուցել պատճառած վնաuները, ոչնչացնել ապ​րանքային նշանի պատրաuտված պատկերները, ապրանքի կամ դրա փաթե​թա​վոր​ման վրայից հանել ապoրինի oգտագործվող ապրանքային նշանը կամ դրան շփոթելու աu​տիճանի նման նշանը։ Սահմանված պահանջները կատարելու անհնարինության դեպ​քում համապատաuխան ապրանքը ենթակա է ոչնչացման oրենքով uահմանված կարգով։ Ապ​րանքային նշանի իրավական պահպանության հարցը կարգավորված է նաև «Ապ​րան​քային նշանների մասին» Հայաստանի Հանրապետության օրենքով:


Ելնելով նշվածից, նաև հաշվի առնելով որ ապրանքային նշանի հետ կապված հարաբերություններն արդեն իսկ կար​գա​վ​որված են Հայաստանի Հանրապետության քաղաքացիական օրենսգրքով և «Ապ​րան​քային նշանների մասին» Հայաստանի Հանրապետության օրեն​քով, Հայաստանի Հանրապետության կառավարությունը գտնում է, որ ներկայացված նախագծերի փաթեթի ընդունումը լրացուցիչ հիմնավորման կարիք ունի: 
Միաժամանակ հայտնում ենք, որ, ներկայացված օրենքների նախագծերի փաթեթը Հա​յաս​տա​նի Հան​​​րա​պե​տու​թյան Ազգային ժողովում քննարկելիս, հարակից զեկուց​մամբ հանդես կգա Հա​​յաս​տանի Հան​րա​պետության գյուղատնտեսության նախարար Գերասիմ Ալավերդյանը:

Հարգանքով`

                          ՏԻԳՐԱՆ ՍԱՐԳՍՅԱՆ

Ի պատասխան Ձեր                        N                                                                                                            N

ՀՀ կառավարության աշխատակազմի ղեկավար 

պարոն Դ. Սարգսյանին
Ի կատարումն Ձեր 2010թ. նոյեմբերի 22-ի 

02/10.1/14614-10 թվակիր գրություն հանձնարարականի

ՀՀ Ազգային ժողովի մի խումբ պատգամավորների կողմից օրենսդրական նախաձեռնության կարգով ներկայացված <<Սննդամթերքի անվտանգության մասին>> Հայաստանի Հանրապետության օրենքում լրացումներ կատարելու մասին>> և <<Վարչական իրավախախտումների վերաբերյալ>> Հայաստանի Հանրապետության օրենսգրքում փոփոխություններ և լրացումներ կատարելու մասին>>  Հայաստանի Հանրապետության օրենքների նախագծերի վերաբերյալ հայտնում եմ`

1. <<Սննդամթերքի անվտագության մասին>> Հայաստանի Հանրապետության օրենքում լրացումներ կատարելու մասին>>  ՀՀ օրենքի նախագծի վերաբերյալ /այսուհետ` Նախագիծ/`

  ՀՀ  քաղաքացիական օրենսգրքի  69-րդ գլխի 2-րդ հոդվածով և <<Ապրանքային նշանների մասին>>  ՀՀ օրենքով սահմանում են ապրանքային նշանի հետ կապված իրավունքներ, այլ ոչ թե պարտականություններ: Վերը նշված նախագծով սննդամթերքի անվտանգության բնագավառի հարաբերություններին մասնակից սուբյեկտների համար` որպես պարտադիր  պահանջ սահմանվել է, որ հանրապետությունում իրացվող սննդամթերքի, սննդամթերքի հետ շփվող նյութերի և սննդային հավելումների մակնշումը հայերենով ներառի նաև գրանցված ապրանքային նշանի գրանցման համարը: 


<<Սննդամթերքի անվտանգության մասին>> ՀՀ օրենքի 8-րդ հոդվածի 1-ին մասի պահանջների համաձայն` Հայաստանի Հանրապետությունում իրացվող սննդամթերքը, սննդամթերքի հետ շփվող նյութերը և սննդային հավելումները պետք է բավարարեն սննդամթերքի անվտանգոււթյան ապահովման ոլորտի տեխնիկական կարգերով և (կամ) նորմատիվ իրավական ակտերով սահմանված պահանջները: <Սննդամթերքի անվտանգության մասին> ՀՀ օրենքի 19-րդ հոդվածի 2-րդ մասի գ) ենթակետի համաձայն` 8-րդ հոդվածի 3-րդ մասը  համարվել է ուժը կորցրած, իսկ նույն օրենքի 8-րդ հոդվածի 4-րդ մասը` Հայաստանի Հանրապետություն  ներմուծվող սննդամթերքի, սննդամթերքի հետ շփվող նյութերի և սննդային հավելումների վերաբերյալ  հայերեն տեղեկատվության մակնշման ձևերին և բովանդակությանը ներկայացվող պահանջները սահմանվել են ՀՀ կառավարության 2006 թվականի դեկտեմբերի 21-ի N 1838-Ն որոշմամբ: 

2. <<Վարչական իրավախախտումների վերաբերյալ>> Հայաստանի Հանրապետության օրենսգրքում փոփոխություններ և լրացումներ կատարելու մասին>>  ՀՀ օրենքի նախագծի /այսուհետ` Նախագիծ/ վերաբերյալ` 
ՀՀ քաղաքացիական օրենսգրքի 1178-րդ հոդվածով կարգավորում է ապրանքային նշանի նկատմամբ իրավունքի խախտման դեպքում պատասխանատվության ենթարկելու հարցը: Մասնավորապես` հիշյալ հոդվածի համաձայն` ապրանքային նշանն ապoրինի oգտագործող անձը պարտավոր է դադարեցնել խախտումը և ապրանքային նշանի իրավատիրոջը հատուցել պատճառած վնաuները, ոչնչացնել ապրանքային նշանի պատրաuտված պատկերները, ապրանքի կամ դրա փաթեթավորման վրայից հանել ապoրինի oգտագործվող ապրանքային նշանը կամ դրան շփոթելու աuտիճանի նման նշանը։ Սահմանված պահանջները կատարելու անհնարինության դեպքում համապատաuխան ապրանքը ենթակա է ոչնչացման oրենքով uահմանված կարգով։ Ապրանքային նշանի իրավական պահպանության հարցը կարգավորված է նաև «Ապրանքային նշանների մասին» ՀՀ օրենքով:

 Ելնելով վերոգրյալից, գտնում ենք, որ <<Սննդամթերքի անվտանգության մասին>> Հայաստանի Հանրապետության օրենքում լրացումներ կատարելու մասին>>  ՀՀ օրենքի նախագծում նշված սննդամթերքի, սննդամթերքի հետ շփվող նյութերի և սննդային հավելումների փաթեթվածքի վրա ապրանքային նշանի և դրա գրանցման համարի առկայությունը սննդամթերքի անվտանգության խախտման հետ որևէ առնչություն չունեն: Իսկ ապրանքային նշանի հետ կապված հարաբերություններն արդեն իսկ հստակ կարգավորված են ՀՀ քաղաքացիական օրենսգրքով և «Ապրանքային նշանների մասին» ՀՀ օրենքով, ուստի ներկայացված օրենքների նախագծերի ընդունման անհրաժեշտությունը բացակայում է:


Հարգանքով`












Գ. Ալավերդյան

Կատարող` Հ. Թումոյան
Հեռ. 435126

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

ՀՀ գյուղատնտեսության նախարարություն 

      պարոն Գերասիմ Ալավերդյանին (հավաք)
ՀՀ արդարադատության նախարար
      պարոն Գևորգ Դանիելյանին 

ՀՀ ֆինանսների նախարար 

      պարոն Տիգրան Դավթյանին
--------------------------------------------------------------

      ՀՀ վարչապետի հանձնարարությամբ` խնդրում եմ
 քննության առնել և ներկայացնել եզրակացություն:  

      Ժամկետ` 5 օր:

Տիկին Ամալյա Ենգոյանին
տիկին Լիանա Հունանյան

պարոն Արթուր Սարգսյանին
-------------------------------------------

        Խնդրում եմ ամփոփել եզրակացությունները
 և պատրաստել պատասխանի նախագիծ: 

        Ժամկետ` 3 օր:
Դավիթ Սարգսյան
02/10.1/14614-10 2010-11-22

.......-ը .................-ի, 20....... թ.

հ/հ..........................

Կատարող. Պետրոս Քացախյան
Հեռ. 515731

Նախագիծ
Պ-1025-16.11.2010-ՏՀ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ
«Սննդամթերքի անվտանգության մասին» Հայաստանի Հանրապետության օրենքում լրացումներ կատարելու մասին
Հոդված 1. «Սննդամթերքի անվտանգության մասին» Հայաստանի Հանրապետության օրենքի (2006 թվականի նոյեմբերի 27, ՀՕ-193-Ն) 8-րդ հոդվածի 3-րդ մասը լրացնել նոր` «ժգ» ենթակետով` հետեւյալ բովանդակությամբ. 

«ժգ) Հայաստանի Հանրապետությունում գրանցված ապրանքային նշանի գրանցման  համարը.» 

Հոդված 2. Հոդված 8-ում ավելացնել նոր` 8.1. մաս հետեւյալ բովանդակությամբ. 

«8.1. Հայաստանի Հանրապետությունում իրացվող սննդամթերքը, սննդամթերքի հետ շփվող նյութերը եւ սննդային հավելումները, որոնք ունեն տարա եւ փաթեթավորում, պետք է իրացվեն միայն Հայաստանի Հանրապետությունում գրանցված ապրանքային նշաններով:» 

Հոդված 3. Սույն օրենքն ուժի մեջ է մտնում 2012 թվականի հունվարի 1-ից: 

Նախագիծ
Պ-10251-16.11.2010-ՏՀ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ
Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ եւ լրացումներ կատարելու մասին
Հոդված 1. «Վարչական իրավախախտումների վերաբերյալ» Հայաստանի Հանրապետության օրենսգրքի (6 դեկտեմբերի 1985թ.) 158-րդ հոդվածը լրացնել նոր` քսանութերորդ եւ քսանիններորդ մասերով հետեւյալ բովանդակությամբ. 

«Սննդամթերքի անվտանգության մասին» Հայաuտանի Հանրապետության oրենքով սահմանված uննդամթերքը, uննդամթերքի հետ շփվող նյութերը եւ uննդային հավելումները Հայաստանի Հանրապետությունում չգրանցված ապրանքային նշաններով վաճառելը (իրացնելը)` 

առաջացնում է տուգանքի նշանակում պաշտոնատար անձի նկատմամբ` նվազագույն աշխատավարձի երկու հարյուրապատիկից մինչեւ հինգհարյուրապատիկի չափով: 

«Սննդամթերքի անվտանգության մասին» Հայաuտանի Հանրապետության oրենքով սահմանված uննդամթերքի, uննդամթերքի հետ շփվող նյութերի եւ uննդային հավելումների փաթեթավորումների վրա արտադրողի եւ/կամ ներմուծողի կողմից ապրանքային նշանի գրանցման կեղծ համար զետեղելը` 

առաջացնում է տուգանքի նշանակում պաշտոնատար անձի նկատմամբ` նվազագույն աշխատավարձի երկուհարյուրապատիկից մինչեւ հինգհարյուրապատիկի չափով:»: 

Հոդված 2. Օրենսգրքի 2382 հոդվածում «եւ քսանհինգերորդ» բառերը փոխարինել «,քսանհինգերորդ, քսանութերորդ եւ քսանիններորդ» բառերով: 
Հոդված 3. Սույն օրենքն ուժի մեջ է մտնում 2012 թվականի հունվարի 1-ից: 
  


  

ՏԵՂԵԿԱՆՔ-ՀԻՄՆԱՎՈՐՈՒՄ 

«UՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՄԱUԻՆ ՀՀ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀՀ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔՆԵՐԻ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ 
Առաջարկվող օրենքների նախագծերի նպատակն է պաշտպանել մարդու կյանքն ու առողջությունը, բարձրացնել արտադրանքի կամ ծառայությունների նկատմամբ uպառողների վuտահությունը, կանխել թյուրիմացության մեջ նրանց գցող գործոնները, պաշտպանել արտադրողների եւ ներմուծողների իրավունքները,  տնտեսվարող սուբյեկտների համար ստեղծել արդարացի մրցակցային պայմաններ: Նախագիծը կնպաստի որպեսզի շուկայում տնտեսվարողները չնմանակեն եւ/կամ չկեղծեն միմյանց արտադրանքները, ինչպես նաեւ կնպաստի հասարակությունում մտավոր սեփականության նկատմամբ հարգանքի մշակույթի ձեւավորմանը: 

Օրենքի նախագծով սահմանված մեխանիզմների պրակտիկ կիրառումը ապահովելու նպատակով միաժամանակ առաջարկվել է փոփոխություններ եւ լրացումներ կատարել Վարչական իրավախախտումների վերաբերյալ ՀՀ օրենսգրքում: 

Վարչական իրավախախտումների վերաբերյալ ՀՀ օրենսգրքում առաջարկվող փոփոխություններն ու լրացումները նպատակ ունեն վարչական տուգանքներ կիրառելու մեխանիզմներով պաշտպանել ինչպես սպառողների իրավունքները, այնպես էլ ստեղծել տնտեսվարող սուբյեկտների համար արդարացի մրցակցային պայմաններ՝ զերծ պահելով միմյանց ապրանքները կեղծելու կամ նմանակելու հնարավորությունից: 

Օրենքների նախագծերի ուժի մեջ մտնելու ժամկետը (01.01.2012թ.) տնտեսվարողներին հնարավորություն է տալիս զերծ մնալ նյութական կորուստներից, ինչպես նաեւ թույլ է տալիս ունենալով բավականաչափ ժամկետ նախապատրաստվելու օրենքի կիրառությանը՝ դիմելու եւ գրանցելու իրենց ապրանքային նշանները (գործընթացի առավելագույն ժամկետը ութ ամիս է) եւ փոխելու ապրանքների փաթեթավորումները: 

ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՄԱՍԻՆ

	Հոդված 8.
	Հայաստանի Հանրապետությունում իրացվող սննդամթերքի, սննդամթերքի հետ շփվող նյութերի և սննդային հավելումների անվտանգությանը, մակնշմանը և փաթեթավորմանը ներկայացվող պահանջները


 
1. Հայաստանի Հանրապետությունում իրացվող սննդամթերքը, սննդամթերքի հետ շփվող նյութերը և սննդային հավելումները պետք է բավարարեն սննդամթերքի անվտանգության ապահովման ոլորտի տեխնիկական կանոնակարգերով և (կամ) նորմատիվ իրավական ակտերով սահմանված պահանջները:

2. Հայաստանի Հանրապետությունում արտադրված, վերամշակված, փաթեթավորված սննդամթերքը, սննդամթերքի հետ շփվող նյութերը և սննդային հավելումները (բացառությամբ արտահանվողի) մակնշվում են հայերենով:

3. Հայաստանի Հանրապետությունում իրացվող սննդամթերքի, սննդամթերքի հետ շփվող նյութերի և սննդային հավելումների մակնշումը հայերենով պետք է ներառի`

ա) անվանումը, զտաքաշը կամ ծավալը.

բ) սննդամթերքի հիմնական բաղադրիչների ցանկը.

գ) սննդամթերքի մեջ օգտագործված սննդային հավելումների ցանկը (եթե այդպիսիք կան).

դ) արտադրության տարեթիվը, ամիսը, օրը, պահման պայմանները, առանձնակի ցուցումներ պահման մասին (եթե այդպիսիք կան) և պիտանիության ժամկետը.

ե) սննդամթերքի, սննդամթերքի հետ շփվող նյութերի և սննդային հավելումների օգտագործման վերաբերյալ ցուցումներ, եթե առանց դրանց սննդամթերքը չի կարող պատշաճորեն օգտագործվել, առանձնակի հանձնարարականներ դրանց օգտագործման մասին (եթե այդպիսիք կան), տեղեկատվություն՝ դրանց օգտագործման հակացուցումների վերաբերյալ (եթե այդպիսիք կան).

զ) տվյալներ արտադրողի մասին (գտնվելու վայրը և ֆիրմային անվանումը).

է) խմբաքանակի նույնականացման համար օգտագործվող նշանը.

ը) սննդամթերքի, սննդամթերքի հետ շփվող նյութերի և սննդային հավելումների ծագման երկիրը.

թ) ոգելից խմիչքների համար՝ ալկոհոլի պարունակության տոկոսը.

ժ) սննդամթերքի սննդային արժեքը՝ հատուկ նշանակության սննդամթերքի համար.

ժա) օրենքով սահմանված այլ տեղեկատվություն.

ժբ) «գենետիկորեն ձևափոխված սննդամթերք» մակնշումը, եթե սննդամթերքն այդպիսին է:

«ժգ) Հայաստանի Հանրապետությունում գրանցված ապրանքային նշանի գրանցման  համարը.» 

4. Հայաստանի Հանրապետություն ներմուծվող սննդամթերքի, սննդամթերքի հետ շփվող նյութերի և սննդային հավելումների մակնշումը հայերենով պետք է պարունակի տեղեկություններ, որոնց ձևերին և բովանդակությանը ներկայացվող պահանջները՝ ըստ առանձին տեսականու, սահմանում է կառավարությունը:

5. Արգելվում է շուկայահանված սննդամթերքի, սննդամթերքի հետ շփվող նյութերի և սննդային հավելումների պիտակի վրա զետեղված տեղեկությունների փոփոխությունը:

6. Արգելվում է պիտանիության ժամկետը լրացած սննդամթերքի վերափաթեթավորումը և իրացումը` որպես սննդամթերք:

7. Սննդամթերքի և սննդային հավելումների փաթեթավորման, սպառողական տարայի, պիտակի, լրացուցիչ պիտակի կամ ներդրակի վրա զետեղված տեղեկությունները պետք է լինեն ընթեռնելի, ամբողջական ու հավաստի:

8. Սննդամթերքի, սննդամթերքի հետ շփվող նյութերի և սննդային հավելումների փաթեթավորումը պետք է ապահովի դրանց անվտանգությունն արտադրության և շրջանառության բոլոր փուլերում՝ համաձայն տեխնոլոգիական հրահանգի:

«8.1. Հայաստանի Հանրապետությունում իրացվող սննդամթերքը, սննդամթերքի հետ շփվող նյութերը եւ սննդային հավելումները, որոնք ունեն տարա եւ փաթեթավորում, պետք է իրացվեն միայն Հայաստանի Հանրապետությունում գրանցված ապրանքային նշաններով:» 

9. Արգելվում է վնասված փաթեթավորումով և մակնշումով սննդամթերքի, սննդամթերքի հետ շփվող նյութերի և սննդային հավելումների իրացումը:

10. Սույն հոդվածի երկրորդ-իններորդ մասերի դրույթները չեն տարածվում հանրային սննդի ոլորտում արտադրվող և տեղում իրացվող սննդամթերքի վրա:

	Հոդված 19.
	Եզրափակիչ և անցումային դրույթներ


 
1. Սույն օրենքն ուժի մեջ է մտնում պաշտոնական հրապարակմանը հաջորդող տասներորդ օրվանից:

2. Սույն օրենքի`

ա) 6-րդ հոդվածի յոթերորդ մասն ուժի մեջ է մտնում կառավարության սահմանած ժամանակացույցով.

 բ) 8-րդ հոդվածի չորրորդ մասն ուժի մեջ է մտնում կառավարության սահմանած ժամանակացույցով.

գ) 8-րդ հոդվածի չորրորդ մասն ուժի մեջ մտնելուց հետո նույն հոդվածի երրորդ մասը՝ Հայաստանի Հանրապետությունում իրացվող ներմուծված սննդամթերքի, սննդամթերքի հետ շփվող նյութերի և սննդային հավելումների մասով համարվում է ուժը կորցրած:
3. Սույն օրենքն ուժի մեջ մտնելու պահից ուժը կորցրած ճանաչել «Սննդամթերքի անվտանգության մասին» Հայաստանի Հանրապետության 1999 թվականի դեկտեմբերի 8-ի ՀՕ-25 օրենքը:

	Հոդված 158.
	Առևտրի, հանրային սննդի օբյեկտների վաճառողի, կենցաղային ծառայության օբյեկտի կատարողի և առևտրի իրականացման վայրի կազմակերպչի պաշտոնատար անձանց կողմից օրենքով սահմանված պահանջները խախտելը


Պիտանիության ժամկետն անցած ապրանքներ վաճառելը՝

առաջացնում է տուգանքի նշանակում պաշտոնատար անձի նկատմամբ՝ սահմանված նվազագույն աշխատավարձի հիսնապատիկից մինչև հարյուրապատիկի չափով:

Առանց համապատասխանության նշանի մակնշմամբ, սերտիֆիկատով կամ գրանցված հայտարարագրով համապատասխանության պարտադիր հավաստման ենթակա ապրանքներ վաճառելը (ծառայություններ մատուցելը)` 

առաջացնում է տուգանքի նշանակում պաշտոնատար անձի նկատմամբ՝ սահմանված նվազագույն աշխատավարձի հիսնապատիկից մինչև հարյուրապատիկի չափով:

Տեխնիկական կանոնակարգերի պահանջներին չհամապատասխանող ապրանքներ վաճառելը`

առաջացնում է տուգանքի նշանակում պաշտոնատար անձի նկատմամբ՝ սահմանված նվազագույն աշխատավարձի հիսնապատիկից մինչև հարյուրապատիկի չափով:

Առևտրի, հանրային սննդի և կենցաղային ծառայության օբյեկտներում և առևտրի իրականացման վայրերում օրենսդրությամբ սահմանված պահանջներին բավարարող ցուցանակով չապահովելը՝

առաջացնում է տուգանքի նշանակում պաշտոնատար անձի, կազմակերպչի նկատմամբ՝ սահմանված նվազագույն աշխատավարձի քսանապատիկից մինչև երեսնապատիկի չափով:

Ելնելով տվյալ առևտրի օբյեկտի առանձնահատկություններից` առևտրի օբյեկտը, օրենքով վաճառքի թույլատրված ապրանքների համար օրենսդրությանը համապատասխան, ընդունման, պահման և վաճառքի պայմաններն ապահովող սարքավորումներով և առևտրատեխնոլոգիական պարագաներով, պահեստային, վարչակենցաղային, ապրանքների վաճառքի նախապատրաստման համար անհրաժեշտ սենքերով չապահովելը`

առաջացնում է տուգանքի նշանակում պաշտոնատար անձի նկատմամբ` սահմանված նվազագույն աշխատավարձի քսանապատիկից մինչև երեսնապատիկի չափով:

Հանրային սննդի օբյեկտը տեխնոլոգիական գործընթացն ապահովող համապատասխան սարքավորումներով և հանրային սննդի գործունեությունն իրականացնելու համար նախատեսված գույքով չապահովելը`

առաջացնում է տուգանքի նշանակում պաշտոնատար անձի նկատմամբ` սահմանված նվազագույն աշխատավարձի քսանապատիկից մինչև երեսնապատիկի չափով:

Առևտրի օբյեկտից դուրս սգո ծիսակատարություններին վերաբերող ապրանքների նմուշներ ցուցադրելը՝

առաջացնում է տուգանքի նշանակում պաշտոնատար անձի նկատմամբ՝ սահմանված նվազագույն աշխատավարձի քսանապատիկից մինչև երեսնապատիկի չափով:

Հանրային սննդի օբյեկտներում օրենքով սահմանված դեպքերում առանց համապատասխան մասնագիտական կրթության կամ մասնագիտական պատրաստվածության մասին դիպլոմի կամ վկայականի աշխատանքի ընդունելը՝

առաջացնում է տուգանքի նշանակում պաշտոնատար անձի նկատմամբ՝ սահմանված նվազագույն աշխատավարձի երեսնապատիկից մինչև հիսնապատիկի չափով:

Կենցաղային ծառայության օբյեկտներում օրենսդրությամբ սահմանված դեպքերում առանց համապատասխան մասնագիտական կրթության կամ մասնագիտական պատրաստվածության մասին դիպլոմի կամ վկայականի կամ առանց առնվազն երկու տարվա համապատասխան աշխատանքային ստաժի աշխատանքի ընդունելը՝

առաջացնում է տուգանքի նշանակում պաշտոնատար անձի նկատմամբ՝ սահմանված նվազագույն աշխատավարձի երեսնապատիկից մինչև հիսնապատիկի չափով:

Վաճառողի կողմից սննդամթերքի վաճառքով զբաղվող առևտրի և հանրային սննդի օբյեկտների աշխատողներին աշխատանքային արտահագուստի կրումը չապահովելը՝

առաջացնում է տուգանքի նշանակում պաշտոնատար անձի նկատմամբ՝ սահմանված նվազագույն աշխատավարձի տասնապատիկից մինչև քսանապատիկի չափով:

Գյուղատնտեսական արտադրանքի շուկաներում փորձաքննություն պահանջող գյուղատնտեսական արտադրանքի որակի ստուգման նպատակով համապատասխան սարքավորումներով հագեցված լաբորատորիայով չապահովելը՝

առաջացնում է տուգանքի նշանակում տվյալ պաշտոնատար անձի նկատմամբ` սահմանված նվազագույն աշխատավարձի հիսնապատիկից մինչև հարյուրապատիկի չափով:

Առևտրի իրականացման վայրի կազմակերպչի կողմից առանց պայմանագրի կնքման կամ օրենքով սահմանված պարտադիր պահանջների խախտումներով կնքված պայմանագրով վաճառատեղերը վճարովի կամ անհատույց օգտագործման նպատակով վաճառողներին տրամադրելը, ինչպես նաև առևտրի իրականացման վայրում (բացառությամբ գյուղատնտեսական ապրանքների շուկաների, կենդանիների շուկաների և տոնավաճառների (վերնիսաժների)) ֆիզիկական անձանց վաճառատեղերի տրամադրումը`

առաջացնում է տուգանքի նշանակում պաշտոնատար անձի նկատմամբ՝ սահմանված նվազագույն աշխատավարձի հարյուրապատիկից մինչև երեքհարյուրապատիկի չափով՝ յուրաքանչյուր տրամադրված տեղի համար:

Առևտրի, հանրային սննդի օբյեկտներում, սպառողական ապրանքների, գյուղատնտեսական արտադրանքի, կենդանիների շուկաներում, կրպակներում «Առևտրի և ծառայությունների մասին» Հայաստանի Հանրապետության օրենքով արգելվող ապրանքներ վաճառելը (իրացնելը)՝

առաջացնում է տուգանքի նշանակում պաշտոնատար անձի նկատմամբ՝ սահմանված նվազագույն աշխատավարձի քսանապատիկից մինչև երեսնապատիկի չափով:

Առևտրի օբյեկտում սննդամթերքի և ոչ պարենային ապրանքների, ինչպես նաև գյուղատնտեսական արտադրանքի վաճառքն ըստ ապրանքախմբերի առանձին բաժիններում, իսկ առևտրի իրականացման վայրերում սննդամթերքի, ոչ պարենային ապրանքների, գյուղատնտեսական արտադրանքի վաճառքը ըստ ապրանքախմբերի տարանջատված մեկուսամասերում չապահովելը`

առաջացնում է տուգանքի նշանակում պաշտոնատար անձի նկատմամբ՝ սահմանված նվազագույն աշխատավարձի երեսնապատիկից մինչև հիսնապատիկի չափով:

Դեղատներում գնորդին (սպառողին) վաճառված պատշաճ որակի դեղերը փոխարինելը և (կամ) հետ վերցնելը՝ 
առաջացնում է տուգանքի նշանակում պաշտոնատար անձի նկատմամբ՝ սահմանված նվազագույն աշխատավարձի քսանապատիկից մինչև երեսնապատիկի չափով:

18 տարին չլրացած անձանց ծխախոտ, ալկոհոլային խմիչքներ, թմրամիջոցներ և հոգեմետ նյութեր, սարսափ կամ պոռնոգրաֆիա բովանդակող գրականություն և տեսաերիզներ վաճառելը`

առաջացնում է տուգանքի նշանակում վաճառողի նկատմամբ` սահմանված նվազագույն աշխատավարձի հիսնապատիկի չափով:

18 տարին չլրացած անձանց ծխախոտի, ալկոհոլային խմիչքների, թմրամիջոցների և հոգեմետ նյութերի, սարսափ կամ պոռնոգրաֆիա բովանդակող գրականության և տեսաերիզների վաճառքի մեջ ներգրավելը`

առաջացնում է տուգանքի նշանակում առևտրի իրականացման վայրի կազմակերպչի նկատմամբ` սահմանված նվազագույն աշխատավարձի հարյուրապատիկի չափով:

Առևտրի իրականացման վայրի կազմակերպչի կողմից վաճառողներին (բացառությամբ առևտրի իրականացման վայրի տարածքում գործող առևտրի, հանրային սննդի օբյեկտների վաճառողների) օրենսդրությանը համապատասխան` առևտրատեխնոլոգիական սարքավորումներով, ինչպես նաև տվյալ առևտրական գործունեություն իրականացնելու համար նախատեսված այլ գույքով չապահովելը`

առաջացնում է տուգանքի նշանակում պաշտոնատար անձի նկատմամբ` սահմանված նվազագույն աշխատավարձի քսանապատիկից մինչև երեսնապատիկի չափով:

Վաճառքի ցուցադրված ապրանքատեսակի վրա գնապիտակի բացակայությունը`

առաջացնում է տուգանքի նշանակում պաշտոնատար անձի նկատմամբ` սահմանված նվազագույն աշխատավարձի տասնապատիկից մինչև քսանապատիկի չափով:

Հեղուկ վառելիքի, տեխնիկական հեղուկների, հեղուկացված գազերի մանրածախ առևտրի կետերից դուրս հեղուկ վառելիքի, տեխնիկական հեղուկների, հեղուկացված գազերի մանրածախ վաճառք իրականացնելը`

առաջացնում է տուգանքի նշանակում պաշտոնատար անձի նկատմամբ` սահմանված նվազագույն աշխատավարձի հիսնապատիկից մինչև հարյուրապատիկի չափով:

Առևտրի, հանրային սննդի, կենցաղային ծառայության օբյեկտներում և առևտրի իրականացման վայրում տեսակը հաստատված և ստուգաչափված չափման միջոցներով չապահովելը և (կամ) չափագիտական կանոնները և նորմերը խախտելը`

առաջացնում են տուգանքի նշանակում պաշտոնատար անձանց նկատմամբ` սահմանված նվազագույն աշխատավարձի հիսնապատիկից մինչև հարյուրապատիկի չափով:

Ցուցանակներում, ցուցափեղկերում, ինչպես նաև տեղեկատվության տրամադրման այլ միջոցներում և գովազդում այլ անձանց պատկանող և Հայաստանի Հանրապետությունում պահպանվող ապրանքային նշանի կամ ֆիրմային անվանման օգտագործելը, եթե այդպիսի օգտագործման համար առկա չէ դրանց սեփականատիրոջ կողմից օրենքով սահմանված կարգով տրված թույլտվությունը`

առաջացնում է տուգանքի նշանակում պաշտոնատար անձանց նկատմամբ` սահմանված նվազագույն աշխատավարձի հարյուրապատիկից մինչև երկուհարյուրապատիկի չափով:

Առևտրի իրականացման վայրերը, հեղուկ վառելիքի, տեխնիկական հեղուկների, հեղուկացված գազերի մանրածախ առևտրի կետերը օրենսդրությանը համապատասխան կառուցված վճարովի կամ անվճար հասարակական զուգարաններով չապահովելը`

առաջացնում է տուգանքի նշանակում պաշտոնատար անձի նկատմամբ` նվազագույն աշխատավարձի հիսնապատիկից մինչև յոթանասունապատիկի չափով: 

Առևտրի իրականացման վայրը տեսակը հաստատված և ստուգաչափված ստուգիչ չափման միջոցներով չապահովելը`

առաջացնում է տուգանքի նշանակում պաշտոնատար անձի նկատմամբ` նվազագույն աշխատավարձի հիսնապատիկից մինչև հարյուրապատիկի չափով: 

Վաճառվող հացի գնապիտակի վրա մեկ միավոր հացի քաշը և դրա շեղումների թույլատրելի չափերը չնշելը` 

առաջացնում է տուգանքի նշանակում պաշտոնատար անձի նկատմամբ` նվազագույն աշխատավարձի քսանապատիկի չափով:

Առևտրի իրականացման վայրի լիցենզավորված կազմակերպչի կողմից լիցենզավորող մարմնին օրենքով սահմանված ժամկետներում հաշվետվություն չներկայացնելը`

առաջացնում է տուգանքի նշանակում պաշտոնատար անձանց նկատմամբ` սահմանված նվազագույն աշխատավարձի հարյուրապատիկից մինչև երկուհարյուրապատիկի չափով:

Առևտրի իրականացման վայրի լիցենզավորված կազմակերպչի կողմից լիցենզավորող մարմնին ներկայացված հաշվետվություններում սխալ տեղեկություններ ներառելը` 

առաջացնում է տուգանքի նշանակում պաշտոնատար անձանց նկատմամբ` յուրաքանչյուր վաճառողին վերաբերող սխալ տեղեկության համար` սահմանված նվազագույն աշխատավարձի հիսնապատիկի չափով:

«Սննդամթերքի անվտանգության մասին» Հայաuտանի Հանրապետության oրենքով սահմանված uննդամթերքը, uննդամթերքի հետ շփվող նյութերը եւ uննդային հավելումները Հայաստանի Հանրապետությունում չգրանցված ապրանքային նշաններով վաճառելը (իրացնելը)` 

առաջացնում է տուգանքի նշանակում պաշտոնատար անձի նկատմամբ` նվազագույն աշխատավարձի երկու հարյուրապատիկից մինչեւ հինգհարյուրապատիկի չափով: 

«Սննդամթերքի անվտանգության մասին» Հայաuտանի Հանրապետության oրենքով սահմանված uննդամթերքի, uննդամթերքի հետ շփվող նյութերի եւ uննդային հավելումների փաթեթավորումների վրա արտադրողի եւ/կամ ներմուծողի կողմից ապրանքային նշանի գրանցման կեղծ համար զետեղելը` 

առաջացնում է տուգանքի նշանակում պաշտոնատար անձի նկատմամբ` նվազագույն աշխատավարձի երկուհարյուրապատիկից մինչեւ հինգհարյուրապատիկի չափով:»
(158-րդ հոդվածը փոփ. 10.03.90, 02.09.93 ՀՕ-79, 03.12.96 ՀՕ-102, 28.04.98 ՀՕ-212, 11.12.02 ՀՕ-496-Ն, խմբ. 16.12.05 ՀՕ-262-Ն, խմբ., փոփ., լրաց. 27.02.07 ՀՕ-134-Ն, խմբ., լրաց. 06.12.07 ՀՕ-296-Ն, լրաց. 17.06.08 ՀՕ-120-Ն, 21.08.08 ՀՕ-142-Ն, փոփ. 20.05.09 ՀՕ-131-Ն, 24.06.10 ՀՕ-118-Ն)
	Հոդված 2382.
	Սննդամթերքի անվտանգության բնագավառում պետական վերահսկողություն իրականացնող պետական լիազորված մարմինը


Սննդամթերքի անվտանգության բնագավառում պետական վերահսկողություն իրականացնող պետական լիազորված մարմինը քննում է սույն օրենսգրքի 158-րդ հոդվածի առաջին, երկրորդ, երրորդ, հինգերորդ, վեցերորդ, տասնմեկերորդ, տասներեքերորդ, տասնչորսերորդ և քսանհինգերորդ ,քսանհինգերորդ, քսանութերորդ եւ քսանիններորդ մասերով, 188-րդ հոդվածով նախատեսված վարչական իրավախախտումների վերաբերյալ գործերը:

Սույն հոդվածի առաջին մասում նշված մարմնի անունից վարչական իրավախախտումների վերաբերյալ գործերը քննելու և վարչական տույժեր նշանակելու իրավունք ունեն գյուղատնտեսության ոլորտի պետական կառավարման լիազոր մարմնի կազմում գործող համապատասխան պետական տեսչության պետը և տարածքային մարմինների ղեկավարները:

(2382 հոդվածը լրաց. 27.11.06 ՀՕ-194-Ն, փոփ. 20.05.09 ՀՕ-131-Ն)

